
spælarar sum Leivur H. Joensen, 
Heri H. Mohr og Hans Jákup 
Annfinsson eru komnir til.

Týskvøldið vann AB 3-2 á 
Víkingi, sum hevur verið í um
skiftiligum skapi í vetrarkapp
ingini. Argjamenn hava leingi 
leitað eftir einum áleypara, men 
hava møguliga funnið loysn
ir, sum geva mál. Bæði Jobin 
Drangastein og Hans Jákup 
Annfinsson skoraðu. Jobin 
Drangastein er miðvallari, men 
hevur eisini spælt dystir í álopi
num fyri AB í fjør, meðan Hans 
Jákup Annfinsson ikki fekk hol 
á í fjør. Triða málið hjá argja
monnum fekk Filip í Liða.

Fyri Víking skoraðu tveir 
nýggir mans. Hjartvard Hansen 

er aftur í felagnum, eftir at hann 
í fjør spældi við ÍF, meðan nýggi 
serbiski miðvallarin, Milan 
Svojic, skoraði hitt málið.

Upprunaliga skuldu fýra av 
teimum fimm dystunum verða 
um vikuskiftið, men tað endaði 
við at bara tann eini bleiv spæld
ur. NSÍ vann í Runavík 1-0 á ÍF.

Tað var innskifti Pætur 
Hentze, sum skoraði einsamalla 
málið, tá eitt stórt korter var 
eftir av dystinum. Uppleggið átti 
normaðurin Peder Nersveen, 
sum seinni um vikuskiftið gjørdi 
sáttmála við felagið. Ein dystur 
skuldi eisini verða sunnudagin 
millum TB og KÍ, men hann bleiv 
avlýstur.

ÍTRÓTTUR: Fótbóltur

Freistin at stilla val
evni upp til starvs
nevndina hjá FSF, var 
úti á midnátt miku

kvøldið. Seks persónar eru 
uppstillaðir til teir tríggjar 
sessirnar, ið standa fyri vali 
á aðalfundinum leygardgain 
í næstu viku, skrivar FSF.fo.

Leygardagin 16. februar 
klokkan 13:00 verður árligi 
aðalfundurin hjá Fótbóltssam
bandi Føroya hildin í FSF-húsi
num í Havn.

Á skránni er millum annað 
val til starvsnevndina hjá FSF. 
Tríggir standa fyri vali hesa

ferð. Teir eru Jógvan Páll Joen
sen, Fróði Danielsen og Krist
mund Johannessen.

Freistin at stilla valevni upp 
til komandi aðalfund var úti á 
midnátt mikukvøldið, og inn 
eru komin seks uppskot.

 Jógvan Páll Joensen, Fróði 
Danielsen og Kristmund 
Johannessen eru uppstillaðir 
aftur, og harafturat verða 
Steinfinn Mittelstein, Jákup 
A. Olsen og Sonni L. Petersen 
eisini millum valevnini á aðal
fundinum um eina viku.

Stríðsval 
á komandi 
aðalfundi

FSF:

VVF-Cup støðan
LIÐ	 DS	 MF	 MÍ	 MM	 ST.

HB	 4	 16	 4	 12	 10 
Skála	 3	 7	 4	 3	 7
NSÍ	 4	 5	 4	 1	 7 
B36	 4	 7	 6	 1	 6
EB/Streymur	 3	 4	 4	 0	 6 
Víkingur	 4	 8	 7	 1	 4
AB	 4	 6	 8	 -2	 4 
KÍ	 3	 4	 5	 -1	 2
ÍF	 4	 3	 11	 -8	 2 
TB	 3	 1	 8	 -7	 1

VVF-Cup 4. umfar:

NSÍ – ÍF 1-0
1-0 Pætur Hentze, 72

Víkingur – AB 2-3
1.1 Jobin Drangastein, 21
1.1 Milan Svojic, 44
2.1 Hjartvard Hansen, 65
2.2 Filip í Liða
2.3 Hans Jákup Annfinsson, 83

HB – B36 3-0
1-0 Símun Samuelsen, 6
2-0 Ari M. Olsen, 20
3-0 Villiam E. Klein, 84

TB – KÍ 
Útsett

Skála – EB/
Streymur 
(spældur í kvøld)

41. aðalfundur Fótbóltssamband 
Føroya verður í FSF-húsinum í Havn 

leygardagin 16. februar klokkan 13:00 - 
MYND: HANS ERIK DANIELSEN

HB Í STÓRUM STÍLI


